
Sessiun da december 2022  

Dumonda Rodigari concernent ils diploms per l'emprima scolaziun professiunala sin il stgalim secundar II 

L'onn 2019 han il Departament federal d'economia, furmaziun e retschertga e la Conferenza svizra dals directurs chantunals da 

l'educaziun publica formulà la finamira da la politica da furmaziun «95 % cun diplom». Cun in'auta quota da diploms duai 
vegnir fatg frunt a la mancanza da persunas spezialisadas ed impedì, che giuvenils e persunas giuvnas creschidas daventian a 

lunga vista dependents da l'agid social. 
Il rapport da perscrutaziun 2/22 «Plattafurma naziunala per la prevenziun e per il cumbat cunter la povradad – sustegn per 

giuvenils e persunas giuvnas creschidas cun problematicas multiplas als puncts da contact tranter il stgalim secundar I e II» 
preschenta actualmain ina quota da diploms da 91,4 % ed enumerescha ina retscha da recumandaziuns, gist en connex cun 

giuvenils cun pliras grevezzas. 
Il fitg grond dumber da plazzas d'emprendissadi libras en il chantun Grischun lascha supponer, ch'il sustegn, ch'è necessari per 

cuntanscher la finamira da la politica da furmaziun, vegn tratg a niz anc memia pauc u n'è betg differenzià avunda. Ins è sa 
cunvegnì a quai, che las scolas annunzian al Center d'infurmaziun professiunala ils giuvenils da la 2. classa dal stgalim superiur 

cun sfidas previsiblas en la tschertga d'ina plazza d'emprendissadi, per ch'els survegnian il sustegn necessari tras il MCFP 
(Management da cas Furmaziun professiunala GR). Uschia poi vegnir garantì, che la midada reussescha. E sch'i dat difficultads 

durant l'emprendissadi, èn las retegnientschas d'in giuvenil pitschnas da s'adressar ad ina persuna da contact dal MCFP ch'il 
giuvenil enconuscha gia. 

 
Concernent la finamira «95 % cun diplom» fan las sutsegnadras ed ils sutsegnaders las suandantas dumondas a la Regenza: 

 
1. Quant auta è la quota da diploms actuala per las emprimas scolaziuns professiunalas sin il stgalim secundar II da giuvenils 

e persunas giuvnas creschidas da 15 fin 25 onns ed en tge relaziun stat questa quota cun la cohorta da vegliadetgna 
correspundenta? 

2. Porscha il MCFP (Management da cas Furmaziun professiunala GR) il sustegn necessari als giuvenils cun in basegn da 
sustegn pli grond a partir da la 2. classa dal stgalim superiur u suenter l'interrupziun d'ina scolaziun? Quant savens vegn il 

MCFP contactà suenter in'annunzia da las scolas en la 2. e 3. classa dal stgalim superiur sco er suenter l'interrupziun d'in 
emprendissadi? Ed en tge relaziun stat quai cun ils diploms che mancan e cun las interrupziuns da las scolaziuns? 

3. Dapi onns èn las purschidas transitoricas ed ils semesters da motivaziun occupads sin in aut nivel stabil. Quant auta è la 
quota d'ina soluziun da cuntinuaziun sin il stgalim secundar II? 

4. Co vul il chantun Grischun tractar las recumandaziuns dal rapport da perscrutaziun 2/22 per augmentar la quota da diploms 
per l'emprima scolaziun professiunala? 

 

Cuira, ils 7 da december 2022 
 

Rodigari, Rettich, Degiacomi, Adank, Altmann, Atanes, Bachmann, Bardill, Baselgia, Berweger, Biert, Bischof, Bisculm Jörg, 
Bleuler-Jenny, Brandenburger, Bundi, Bürgi-Büchel, Cahenzli (Trin Mulin), Cahenzli-Philipp (Vaz Sut), Censi, Danuser 

(Cuira), Danuser (Cazas), Della Cà, Dietrich, Favre Accola, Föhn, Furger, Gartmann-Albin, Gredig, Hartmann, Hofmann, Hohl, 
Holzinger-Loretz, Jochum, Kasper, Kienz, Kocher, Krättli, Kuoni, Lehner, Luzio, Mazzetta, Menghini-Inauen, Michael 

(Castasegna), Mittner, Morf, Müller, Natter, Nicolay, Oesch, Pajic, Pfäffli, Preisig, Rageth, Righetti, Roffler, Rusch Nigg, 
Rutishauser, Stiffler, Tanner, Thür-Suter, Walser, Walther, Widmer, Wieland, Wilhelm, Zindel 


